
Резюме. В польской историографии одним из наиболее актуальных 

направлений является история римско-католической церкви. Женщины-

исследовательницы обратились к ней только в середине ХХ в., тем не менее 

результаты их работы представляют серьезный вклад в развитие 

обозначенной проблематики. В Польше среди академических институтов в 

данной области исследований выделяются Католический университет в 

Люблине Яна Павла II и Варшавский университет. Их сотрудницы, а также 

архивисты государственных и конфессиональных архивов привлекают 

широкую отечественную и зарубежную источниковую базу для исследования 

социально-политической истории земель Речи Посполитой после ее разделов, 

развития римско-католической церкви на обозначенных территориях и 

деятельности представителей духовенства. 

Summary. One of the most popular trends in Polish historiography is the 

history of the Roman Catholic Church. Women-researchers turned to it only in the 

middle of the twentieth century. Nevertheless, the results of their work represent a 

significant contribution to the development of the indicated problems. Among the 

polish academic institutes research centers in this field are the Catholic University 

of John Paul II in Lublin and University of Warsaw. Their employees, as well as 

archivists of state and confessional archives, draw on a wide domestic and foreign 

source base to study the socio-political history of the lands of the late XVIII – early 

XX centuries and the Roman Catholic Church, the activities of the clergy. 

 

Гісторыя рымска-каталіцкай царквы на польскіх землях у канцы XVIII 

– пачатку ХХ ст. з’яўляецца адной з найбольш цікавых тэматык у польскай 

гістарыяграфіі, таму што азначаная канфесія адыгрывала значную ролю на 

грамадска-палітычнай арэне польскіх зямель гэтага перыяду. Аднак 

даследчыцы па шэрагу аб’ектыўных і суб’ектыўных прычын да гэтай і 

блізкіх тэм звярнуліся толькі ў сярэдзіне ХХ ст. Адной з першых была 

Барбара Грахульская (Barbara Grochulska), якая скончыла Варшаўскі 

ўніверсітэт і пасля заканчэння Другой сусветнай вайны вярнулася ў alma 

mater. Асноўнай тэмай яе навуковых інтарэсаў стала Варшаўскае княства. У 

гэтым кантэксце даследчыца надала ўвагу і рэлігійнаму пытанню, у 



прыватнасці, вызначэнню месца рымска-каталіцкай царквы на 

канфесіянальнай арэне княства. Яна адзначала, што канфесіянальнае 

кіраўніцтва намагалася замацаваць выключныя пазіцыі царквы ў грамадстве. 

У гэтай связі Б. Грахульская таксама вылучыла дзве асноўныя праблемы на 

ўнутрыпалітычнай арэне княства. Крыніцавай базай яе даследаванняў стала 

перапіска паміж канфесіянальным і свецкім кіраўніцтвам [ ]. 

Вучаніца Б. Грахульскай, Мартына Дэшчынская (Martyna Deszczyńska), 

таксама звязала свой лёс з Варшаўскім універсітэтам. Яна звярнулася да 

шырокага кола пытанняў у галіне гісторыі і культуры польскіх зямель 

ХІХ ст. У адной з апошніх манаграфій даследчыца сканцэнтравалася на 

рэлігійным уплыве на польскае адраджэнне канца XVIII – першай трэці 

ХІХ ст., закранаючы пытанні талерантнасці і адукацыі [ ]. 

Іншая даследчыца сярэдзіны ХХ ст. Ганна Дылянгова (Hanna 

Dylągowa) таксама скончыла Варшаўскі ўніверсітэт, але ўжо з 1950-х гг. 

працавала ў Каталіцкім універсітэце ў Любліне (з 2005 г. – Каталіцкі 

ўніверсітэт у Любліне Яна Паўла ІІ). Яна сканцэнтравалася на гісторыі 

ўніяцкай царквы, а таксама рэгіёнаў, якія ў выніку падзелаў Рэчы Паспалітай 

адышлі да Расійскай імперыі [ ]. У сваёй манаграфіі аўтар адсочвае 

стаўленне рымска-каталіцкага духавенства да падзей на грамадска-

палітычнай арэне польскіх зямель ад падзелаў Рэчы Паспалітай да паўстання 

1863–1864 гг. Пры гэтым яна акцэнтуе рэакцыю ніжэйшага кліру і іерархаў 

царквы на гэтыя падзеі [ ]. 

Адначасова з Г. Дылянговай ў Каталіцкім універсітэце ў Любліне 

працавала яшчэ адна выпускніца Варшаўскага ўніверсітэта, якая скончыла 

дактарантуру ў Вроцлаўскім універсітэце, Ева Яблоньска-Дэптула (Ewa 

Jabłońska-Deptuła). Яна цікавілася гендэрнай і сямейнай гісторыяй і 

дзейнасцю манаскіх законаў ХІХ ст. [ ]. Храналагічныя межы яе 

даследаванняў па гісторыі рымска-каталіцкай царквы таксама супадалі са 

сферай інтарэсаў  Г. Дылянговай [ ; ], а шэраг прац прысвечаны 

выбітным дзеячам царквы, напрыклад, Эльжбеце Чацкай, якая ў 1908 г. 

заснавала Таварыства апекі над асобамі, страціўшымі зрок (Towarzystwо 

Opieki nad Ociemniałymi) [ ]. Сёння тэматыку законных аб’яднанняў у 

сценах ўніверсітэта працягвае Эдыта Хамянтоўская (Edyta Chomentowska) 

[ ]. 

Шматаспектныя даследаванні па гісторыі рымска-каталіцкай царквы 

працягваюцца ў Каталіцкім універсітэце ў Любліне і на сучасным этапе. 

Сярод найбольш паслядоўных даследчыц прафесар кафедры гісторыі ХІХ ст. 

Ганна Бараньска (Anna Barańska). Яна займаецца праблематыкай 

канфесіянальнай і гендэрнай гісторыі, паўстанняў 1830-х і 1860-х гг., 

дыпламатычнымі стасункамі Рыму і Расіі. Крыніцавай базай яе 

даследаванняў акрамя польскіх выступаюць расійскія і ватыканскія 

сховішчы. У манаграфіі і шэрагу артыкулаў Г. Бараньска падрабязна 

разгледзела зносіны паміж урадам Расійскай імперыі і Папам Рымскім, 

акцэнтуючы выпрацоўку пазіцыі рымска-каталіцкай царквы пасля падзелаў 

Рэчы Паспалітай і асабліва заключэнне канкардату 1847 г. [ 1; ]. Пры 



гэтым шмат увагі даследчыца надае асобам, якія ажыццяўлялі перамовы з 

боку Рыму [ 1; 4]. Агляд археаграфічных выданняў аўтарам быў 

здзейснены ў 2017 годзе [ 2]. Асобны артыкул цалкам прысвечаны 

Магілёўскай рымска-каталіцкай архідыяцэзіі [ ]. 

Калегай Г. Бараньскай, у тым ліку і па археаграфічнай дзейнасці, 

з’яўляецца Эва М. Зюлек (Ewa M. Ziółek), якая пераважна займаецца 

праблематыкай эпох войнаў Напалеона і княства Варшаўскага, духавенства 

ХІХ ст. [ 17; ] На кафедры гісторыі XVI–XVIII ст. згаданага ўніверсітэта 

працуе Аліцыя Пушка (Alicja Puszka), якая цікавіцца пытаннямі адукацыі і 

выхавання ў ХІХ–ХХ ст. У кола яе навуковых інтарэсаў трапіла арганізацыя 

рэлігійнай адукацыі на розных узроўнях яе атрымання ў навучальных 

установах Галіцыі [ ; ]. 

Варшаўскі ўніверсітэт і Каталіцкі ўніверсітэт у Любліне не адзіныя 

асяродкі даследаванняў азначанай праблематыкі. Сярод іншых на кафедры 

гісторыі ХІХ–ХХ ст. і сучаснай гісторыі Інстытута гісторыі і архівістыкі 

Універсітэта М. Каперніка ў Торуне працуе Ілона Залеская (Ilona Zaleska). 

Яна даследуе пераважна ўдзел духавенства ў палітычным жыцці польскіх 

земляў на мяжы ХІХ і ХХ ст. [ 22].  

Гістарычнымі даследаваннямі абмежавана займаюцца манахіні. У ліку 

нешматлікіх з іх Караліна Ганна Каладзейчык (Karolina Anna Kołodziejczyk), 

якая ажыццяўляе крыніцазнаўчыя даследаванні [ ]. Сярод свецкіх 

крыніцазнаўцаў гісторыі рымска-каталіцкай царквы Марыя Дембоўская 

(Maria Dębowska), якая прадставіла абагульняючае даследаванне па архівах 

канфесіянальных устаноў [ ], а Агнешка Шмерек (Agnieszka Szmerek) 

разгледзела інфармацыйн патэнцыял інвентароў піярскага кляштара ў 

Кракаве [ ]. 

Такім чынам, польскія даследчыцы ў выніку шэрагу аб’ектыўных і 

суб’ектыўных фактараў звярнуліся да гісторыі рымска-каталіцкай царквы ў 

сярэдзіне ХХ ст. У гэты перыяд цэнтрамі навуковай дзейнасці жанчын-

гісторыкаў з’яўляліся акадэмічныя інстытуты, з якіх вылучаюцца Варшаўскі 

ўніверсітэт (Б. Грахульская, М. Дэшчынская і інш.) і Каталіцкі ўніверсітэт у 

Любліне (Г. Дылянгова, Э. Яблоньска-Дептула і інш.). Даследчыцы 

прысвяцілі сваю ўвагу падзеям ХІХ ст., у прыватнасці, сацыяльна-

палітычнай гісторыі Варшаўскага княства. У канцы ХХ – пачатку ХХІ ст. 

пашыраецца сфера навуковых інтарэсаў даследчыц, аб чым сведчыць 

тэматыка і колькасць выдадзеных прац, з якіх толькі асобныя разгледжаны 

вышэй. Да крыніцазнаўчага аспекту гэтай праблематыкі звяртаюцца таксама 

архівісты канфесіянальных і свецікіх архіўных устаноў (М. Дембоўская, 

А. Шмерек і інш.). Шэраг навукоўцаў актуалізуюць агульнапалітычныя і 

міжнародныя аспекты развіцця каталіцтва ў рэгіёне пасля падзелаў Рэчы 

Паспалітай (А. Бараньска, Э.М. Зюлек і інш.), а таксама дзейнасць асобных 

прадстаўнікоў духавенства на польскіх, беларускіх і украінскіх землях 

(А. Пушка, І. Залеская і інш.). Тым не менш, асяродкам даследаванняў 

застаецца Каталіцкі ўніверсітэт у Любліне, дзе створана ўласная навуковая 

школа. Манаграфіі, артыкулы, археаграфічныя публікацыі рыхтуюцца на 



падставе шырокай крыніцавай базы польскіх, ватыканскіх, расійскіх і іншых 

замежных сховішчаў дакументаў. Аднак матэрыялы, якія захоўваюцца ў 

беларускіх сховішчах, у работах польскіх даследчыц фігуруюць рэдка. 

Нягледзячы на гэта, іх працы могуць быць карыснымі пры вывучэнні 

развіцця рымска-каталіцкай царквы і на беларускіх землях у канцы XVIII – 

пачатку ХХ ст. і выяўленні крыніц па гісторыі Беларусі ў замежных 

сховішчах. 

